
Berdaq ijodida xalq hayoti va ijtimoiy-siyosiy muhit 

Mamasoatov Ozodbek Shamsiddin o‗g‗li 

 Toshkent davlat tibbiyot universiteti 

Stomatologiya, pediatriya va tibbiy pedagogika fakulteti 2-bosqich talabasi  

Annotatsiya. Mazkur maqolada qoraqalpoq xalq shoiri Berdaqning hayoti, ijodiy 

faoliyati va adabiy merosi tahlil qilinadi. Asosiy e‘tibor shoir asarlarida XIX asr 

qoraqalpoq xalqining ijtimoiy-siyosiy holati, mustamlakachilik siyosati, iqtisodiy 

qiyinchiliklar hamda adolatsizlikka qarshi kurash g‗oyalarining aks etishiga 

qaratilgan. Berdaq ijodining ma‘rifiy va tarbiyaviy ahamiyati ochib beriladi. 

Kalit so‗zlar: Berdaq, qoraqalpoq adabiyoti, ijtimoiy hayot, mustamlakachilik, 

adabiy meros, xalq dardi. 

 Xalqning tarixiy xotirasi va ma‘naviy taraqqiyotida 

adabiyot muhim o‗rin tutadi. Ayniqsa, xalq shoirlari 

jamiyatning ijtimoiy muammolarini badiiy obrazlar 

orqali ifodalab, xalq ongining shakllanishiga ta‘sir 

ko‗rsatadi. Qoraqalpoq xalqining buyuk shoiri Berdaq 

ana shunday ijodkorlardan biridir. 

Berdaq o‗z asarlarida oddiy xalq hayotini, ularning 

og‗ir mehnatini, adolatsizlikka uchraganini va 

ozodlikka bo‗lgan intilishini keng yoritgan. Shoir ijodi 

orqali XIX asr qoraqalpoq jamiyatining ijtimoiy-

siyosiy muhitini tasavvur qilish mumkin. 

Berdaq Karg‗aboy o‗g‗li 1827-yil dehqon oilasida 

tug‗ilgan. U yashagan davr qoraqalpoq xalqi uchun 

murakkab tarixiy bosqich bo‗lib, iqtisodiy 

qiyinchiliklar va siyosiy bosim kuchli bo‗lgan. 

Mustamlakachilik siyosati natijasida xalqdan og‗ir soliqlar olinib, kambag‗al 

qatlamning ahvoli yanada og‗irlashgan. Berdaq aynan shu sharoitda ulg‗ayib, 

xalqning azob-uqubatlarini o‗z ko‗zi bilan ko‗rgan. 

U dastlab qishloq maktabida savod chiqargan, so‗ng madrasa ta‘limini olgan. 

Sharq adabiyotining yirik namoyandalari ijodi uning dunyoqarashiga katta ta‘sir 

ko‗rsatgan. 

Berdaq qoraqalpoq xalqining mashhur demokrat shoiridir. U XIX asrda yashab 

ijod etgan. Shoirning asl ismi Berdimurod Qarg‗aboy o‗g‗li bo‗lib, Berdaq uning 

taxallusidir. Mutafakkir to‗g‗risida ma‘lumotlar kam saqlanib qolgan. Uning 

tarjimai holi va ijodiga oid ma‘lumotlarni, asosan, o‗zining asarlarida uchratish 

mumkin. U Orol dengizining janubida joylashgan Mo‗ynoq tumanining Oqqal‘a 

degan joyida dunyoga kelgan. 

Berdaq o‗n yoshligidayoq otasi Qarg‗aboy Bo‗ronboy o‗g‗li va onasidan ayrilgach, 

amakisi Qo‗chqorboyning qo‗lida tarbiya ko‗ra boshlaydi. Berdaq o‗n yoshidan 

ovul maktabiga, maktabni bitirgandan so‗ng o‗z bilimini yanada chuqurlashtirish 

maqsadida o‗sha davrda yirik ilm maskani hisoblangan Qoraqum eshon 

madrasasida tahsil oldi. 

U yoshligidan boshlab she‘r yozishni mashq qila boshladi. Xala qo‗shiqlari, turli 

afsonalar, ertaklar, maqol va matallar, dostonlar bilan tanishish, mashhur 

shoirlarning she‘rlaridan bahramand bo‗lish mutafakkir badiiy ijodini kamolga 

yetib shakllanishida muhim ahamiyat kasb etdi. Shunday qilib, Berdaq asta-sekin 

mashhur shoir va xalaqa tanilgan baxshiga aylana bordi. Eng muhimi, she‘rlariga 

o‗zi kuy bastalab kuylay boshladi. 

Berdaq ko‗p shaharlarga sayohat qildi. Markaziy Osiyoning yirik shaharlarida 

bo‗ldi. Urganch va Buxoroni ziyorat qilib, gadimiy yodgorliklar bilan tanishdi. 

Berdaq Alisher Navoiy, Fuzuliy va Maxtumquli ijodlarini chuqur o‗rganib, 

she‘rlarini mutolaa qildi. Zamondosh shoirlar bilan mushohbat bo‗ldi. 

Berdaq she‘rlarining aksariyati kambag‗al, beva-bechoralarning ayanchli hayoti, 

ularning og‗ir mehnati, boy-zodagonlarning ularga nisbatan qilgan shafqatsizligi, 

zo‗rovonligi va adolatsizligiga bag‗ishlangan. Uning she‘rlarida insonparvarlik, 

tenglik, saxiylik, adolat, vatanparvarlik, mehr-shafqat, qahramonlik va mardlik, 

mustaqillik, milliy ozodlik va haqiqat uchun kurash, mehr-muhabbat kabi 

umuminsoniy va milliy qadriyatlar o‗z aksini topgan. 

Berdaqning she‘r va dostonlari xalq ommasining turmushini xolisona va haqqoniy 

tasvirlab berish bilan ajralib turadi. Ayniqsa, Xiva xonligi va Chor Rusiyasi 

hukmronligi davrida oddiy xalqqa nisbatan o‗tkazilgan zulm-zo‗rliklar shoirning 

bir qator she‘rlarida ochiq tasvirlab berilgan. Shuning uchun u o‗z zamonasidagi 

adolatsizlikdan, xon gumashtalaridan, soliq yig‗uvchilardan, miroblarning 

o‗zboshimchaligidan, zolimligidan noliydi, inson qancha mehnat qilmasin, 

muhtojlikdan chiqa olmasligidan zorlanadi: 

Chaqgon odim tashlab, mehnat qilmasang, 

Kun ko‗rmoqlik qiyin boldi bu zamon. 

Maqsadingga o‗ylab-o‗ylab yetmasang, 

Qiyin boldi kun ko‗rmoqdik bu zamon. 

Berdaq o‗zining "Solia", "Bo‗lgan emas", "Bu yil" kabi she‘rlarida xon va 

beklarning olib borayotgan siyosatini qoralaydi, ularning mehnatkash xalqqa 

o‗tkazayotgan zulmini, shafqatsizligini tasvirlaydi. Berdaq insonni yuksaklikka 

ko‗taradi, xalqni katta kuch ekanligini ta‘kidlab, hukmron sinf vakillarini 

mehnatkash xalqni hurmat qilishga, ularga yordam berishga chaqiradi. Shoir o‗zini 

xalqning ajralmas bir qismi, deb tasavvur qiladi: 

So‗zim olmas, doim tirik qolaman, 

Xalqim bor-ku, youdan o‗chim olaman... 

Berdaq o‗zi yashayotgan tuzumni, uning tartiblarini tanqid ostiga oladi. Shoirning 

fikricha, mavjud siyosiy tuzum mehnatkash xalqni haq-huquqlarini va 

manfaatlarini himoya qila olmaydi. Bunday tuzumda faqat adolatsizlik, haqsizlik, 

ta‘magirlik, o‗zboshimchalik va boshqa insonga xilof illatlar hukm suradi. Shoir 

zolimlardan zorlanib shunday deydi: 

Berdaq o‗zining ijtimoiy-siyosiy masalalarga bag‗ishlangan asarlarida, Sharqning 

boshqa mutafakkirlari kabi jamiyatni odil va ma‘rifatli podshoh boshqarishi lozim, 

degan fikrga keladi. U o‗z davridagi adolatsiz va zolim xon davlatni boshqarishga 

yaroqsiz, deb hisoblaydi. Shoirning "Omongeldi", "Xalq uchun", "Aydosbiy", 

"Yaxshiroq", "Bo‗lgan emas", "Yernazarbiy" asarlarida qoraqalpoq xalqining 

xonlar zulmiga qarshi qahramonona kurashi, milliy-ozodlik harakati aks ettirilgan. 

Berdaq inson o‗z faoliyatida, xatti-harakatida, maqsadiga erishishida erkin 

ekanligini yozadi. 

Masalan, u "Axmoq podsho" dostonida ayrim boylar va amaldorlarning jabr-zulmi 

oxirgi nuqtasiga borib taqalgandan so‗ng, sabr-toqati tugagan xalq o‗z ixtiyori 

bilan ularga qarshi bosh ko‗targanini deydi. 

Tarixiy dostonlarning ahamiyati. Berdaqning ―Avlodlar‖ dostoni xalq tarixini 

yorituvchi muhim manbadir. Unda turkiy xalqlarning kelib chiqishi, qabilalar 

hayoti va muhim voqealar tasvirlangan. ―Omongeldi‖, ―Ernazarbi‖ kabi asarlar 

milliy qahramonlarni ulug‗laydi va xalqni jasoratga chorlaydi. 

Bu dostonlar yosh avlodda vatanparvarlik tuyg‗ularini mustahkamlaydi. 

Ma‘rifat va tarbiya masalalari. Berdaq ilm-fanni jamiyat taraqqiyotining asosiy 

kuchi deb bilgan. U yoshlarni o‗qishga, bilim olishga undagan. Shoir asarlarida 

oila qadri, ota-ona hurmati, halollik va mehnatsevarlik g‗oyalari keng o‗rin olgan. 

Berdaq ijodining zamonaviy ahamiyati. Bugungi kunda Berdaq merosi qayta 

o‗rganilmoqda. Uning asarlari maktab va oliy ta‘lim muassasalarida 

o‗rganilmoqda. Berdaq nomidagi teatr va madaniyat muassasalari uning xotirasini 

abadiylashtirmoqda. 

Xulosa. Berdaq ijodi qoraqalpoq xalqining ijtimoiy hayotini badiiy jihatdan aks 

ettiruvchi bebaho merosdir. Shoir asarlarida adolat, insonparvarlik va 

vatanparvarlik g‗oyalari yetakchi o‗rin tutadi. Uning ijodi yoshlarni ma‘naviy 

yetuk inson bo‗lib voyaga yetishiga xizmat qiladi. 

